
Lluniau gan HCC a Ruth Rees

Cynhyrchwyd y cyhoeddiad hwn fel rhan or Rhaglen Datblygu Cig Coch 2018-2023 sy'n
cael ei chyflawni gan Hybu Cig Cymru gyda chefnogaeth Rhaglen Datblygu Gwledig -
Cymunedau Gwledig Llywodraeth Cymru 2014-2020, a ariennir gan Gronfa Amaethyddol
Ewrop ar gyfer Datblygu Gwledig a Llywodraeth Cymru.

Roedd y rhaglen yn cynnwys tri phrosiect strategol: Stoc+, prosiect cynllunio iechyd
anifeiliaid, Cynllun Hyrddod Mynydd, prosiect gwella geneteg, ac Ansawdd Cig Oen
Cymru, prosiect ansawdd bwyta.

Rhagair

ANSAWDD

CIG OEN CYMRU
WELSH LAMB

MEAT QUALITY

Mae Cig Oen Cymru PGI (Dynodiad Daearyddol Gwarchodedig) yn gynnyrch bwyd
premiwm ag enw da ledled y byd am ei ansawdd a’i flas.

| wneud yn siwr bod y sector mor gydnerth, cynaliadwy a phroffidiol a phosib
mewn marchnad fyd-eang fwy a mwy cystadleuol, mae Hybu Cig Cymru (HCC)
wedi sefydlu prosiect Ansawdd Cig Oen Cymru fel rhan o’i Raglen Datblygu Cig
Coch.

Yn astudiaeth bum mlynedd gynhwysfawr o sector, mae prosiect Ansawdd Cig
Oen Cymru yn defnyddior arferion gorau i lunio glasbrint o gysondeb o ran blas -
gan alluogi ffermwyr a phroseswyr Cymru i fodloni gofynion marchnad sy’n newid.

MaeT' Llyfryn hwn yn cyflwyno'r canlyniadau ansawdd cig o drydydd treial prosiect
Ansawdd Cig Oen Cymru, a gyflawnwyd yn 2022.

Dyluniwyd y treial i ymchwilio i effaith ffactorau ar y fferm a ffactorau prosesu

ar ansawdd bwyta a maethol cig oen. Roedd y treial wedi tynnu 480 o banelwyr
ynghyd mewn tri lleoliad ar draws y DU. Roeddent wedi asesu ansawdd bwyta Cig
Oen Cymru.

Wedi’'u cynnwys yma mae dadansoddiad o ganlyniadau ansawdd bwyta cig y
panel blasu defnyddwyr, yn ogystal & dylanwadau demograffeg ac arferion y
cyfranogwyr o ran prynu cig oen.

Edrychir hefyd ar bwysigrwydd ansawdd maethol cynnyrch cig oen.

Crynodeb

Nod prosiect Ansawdd Cig Oen Cymru (PGI) yw ymchwilio i effaith ffactorau ar
y fferm a ffactorau prosesu ar ansawdd bwyta Cig Oen Cymru PGI (Dynodiad
Daearyddol Gwarchodedig).

Mae’r ddogfen hon yn amlinellu canlyniadaur trydydd or pedwar treial ansawdd
cig. Roedd y trydydd treial yn ymchwilio i effaith y tymor a rhyw'r oen ar ansawdd
bwyta cig oen. Lladdwyd wyn (Wyn benyw, wyn wedi’'u hysbaddu ac wyn gwryw)
ar bedwar adeg gwahanol yn ystod y flwyddyn: Mai, Awst, Tachwedd a Chwefror.
Daeth y lwynau Cig Oen Cymru PGl o amrywiaeth eang o ffermydd ledled Cymru.
Defnyddiwyd samplau a gymerwyd o' lwynau ar gyfer y paneli blasu.

Cynhaliwyd paneli blasu defnyddwyr yn ystod 2022 yn Ealing (Llundain), Ffos Las
(Llanelli) a Belfast, gydag aelodau or panel yn cael eu dewis or ardal gyfagos.
Roedd y panelwyr wedi blasu a rhoi sgér i saith darn o gig oen, gan seilio eu
sgoriau ansawdd bwyta ar y priodoleddau arogl, breuder, suddlonder, hoffir blas, a
hoffi'n gyffredinol ar raddfa 0-100.

Roedd dadansoddiadau labordy or cig oen yn cynnwys croesrym, Lliw, a
dadansoddiad maeth o fraster, protein, fitamin D a chynnwys mwynau' cig.

Paneli Blasu Defnyddwyr

Roedd sgoriau ansawdd cig oen yn dda ar draws pob tymor. Canfuwyd bod y
tymor yn effeithio ar sgoriau defnyddwyr. Roedd cig oen a oedd wedi’i besgi a’i
ladd ym mis Awst yn sgorion uchel. Roedd panelwyr yn sgorio cig oen wedi’i
besgi ym mis Chwefror yn is na’r tymhorau eraill.

Roedd y sgdér cymedrig ar gyfer pob rhyw cig oen yn fwy na 60 ar raddfa 0-100,
sy'’n dangos bod sgoriau ansawdd cig oen yn dda ar draws y gwahanol rywiau. Nid
oedd y panelwyr yn ffafrio cig oen gwryw dros gig oen wedi’i ysbaddu, gyda chig
oen benyw yn sgorio ychydig yn uwch ar gyfer pob un or priodoleddau.

Nid oedd unrhyw effeithiau arwyddocaol oherwydd math o frid, cydffurfiad y
carcas na dosbarth braster,ond nid oedd y data hwn yn ystadegol gytbwys.

Dywedodd 87% o' panelwyr fod y samplau lwyn yn “ansawdd bob dydd” o leiaf,
gyda 50% yn dweud ei fod “yn well nag ansawdd bob dydd” neu’n ansawdd
“premiwm”. Roedd ansawdd bwyta lwyn Cig Oen Cymru yn dda iawn.

Demograffeg Paneli Blasu Defnyddwyr

Dywedodd o leiaf 95% or panelwyr fod breuder a suddlonder yn weddol bwysig
neu’n bwysig iawn o ran y dewis o gig oen, a dywedodd 85% fod eu profiad o
fwynhau cig oen yn y gorffennol yn bwysig.

Ar gyfartaledd, roedd y panelwyr a aseswyd yn credu bod cig oen yn ddrud yn
hytrach nag yn rhad, yn iach yn hytrach nag yn afiach ac yn hawdd ei baratoi yn
hytrach nag yn anodd ei baratoi. Effeithiwyd ar y ffactorau hyn gan leoliad, oedran,
rhyw, incwm, nifer y plant/oedolion yn y cartref.

Ar gyfartaledd, roedd blas y cig oen fel arfer yn cael ei ystyried yn un o ansawdd
cyson, gyda breuder ac arogl cig oen hefyd yn gyson dda.

Roedd panelwyr hyn (65 oed a hyn) ac oedolion ifanc (25-44) yn ystyried cig oen fel
rhan reolaidd neu bwysig ou deiet yn fwy na grwpiau oedran eraill.

Roedd rhyw y defnyddwyr yn effeithio ar eu barn am bwysigrwydd breuder,
suddlonder, blas, arogl a hoffter cyffredinol gyda mwy o fenywod na dynion

yn teimlo bod y paramedrau hyn yn weddol bwysig neu’n bwysig iawn. Roedd
menywod hefyd wedi rhoi sgoriau uwch na dynion ar gyfer cwestiynau ynghylch
pa mor hawdd oedd paratoi'r cig, ei ansawdd maethol, lles anifeiliaid, pryderon
amgylcheddol a gwybodaeth am darddiad y cig.

Roedd prif alwedigaeth ac incwm yr aelwyd yn cael effaith gyson a sylweddol ar y
pris roedd y panelwyr yn fodlon talu am gig oen. Roedd grwpiau gyda llai o incwm
yn fodlon talu swm is am gig oen o ansawdd uwch. Roedd yr un aelwydydd hyn yn
tueddu i brynu mwy o brydau parod, a allai adlewyrchu’r amser a’r sgiliau sydd ar
gael i goginio yn yr aelwydydd hyn.

Ansawdd maethol cig oen

Gwelwyd gwahaniaethau tymhorol mewn braster mewngyhyrol,y rhan fwyaf

0 grwpiau asid brasterog ac asidau brasterog unigol. Roedd asidau brasterog
omega-3 yn sylweddol uwch yn yr wyn a laddwyd ym mis Mai,ac yn is mewn wyn
a laddwyd ym mis Chwefror. Ond, roedd asidau brasterog omega-6 ar eu huchaf
yn ystod tymor mis Chwefror; gwelwyd hyn yn arbennig yn wyn gwryw mis
Chwefror. Gall deiet fod yn gyfraniad pwysig at y canlyniadau hyn ac mae angen
ymchwilio ymhellach iddo.

Nid oedd rhywr wyn yn cael unrhyw effaith ar fraster mewngyhyrol. Roedd
brasterau dirlawn a monoannirlawn ac asidau brasterog omega-3 yn sylweddol
is mewn wyn gwryw o'u cymharu ar ddau rywedd arall, gydag asid brasterog
omega-6 yn sylweddol uwch mewn wyn gwryw na’r rhywiau eraill. Gallai hyn fod
o ganlyniad i gwerth llawer uwch o asidau brasterog omega-6 unigol a welwyd
yn Wyn gwryw wedi’u pesgi ym mis Chwefror.

Nid oedd rhyw’r wyn yn effeithio ar gyfanswm y protein nar asidau amino, ond
effeithiodd y tymor ar dri asid amino - Tryptoffan, Histidin a Prolin. Roedd lefelau
Tryptoffan yn llawer uwch yn y treial hwn o Gig Oen Cymru na’r rhai a gafwyd
mewn astudiaethau eraill.

Roedd gan wyn wedi'u hysbaddu y gwerth 25-hydroxyfitamin D2 uchaf o'i
gymharu ag wyn benyw a gwryw. Roedd y tymor yn effeithio ar gynnwys
25-hydroxyfitamin D3. Roedd Wyn mis Tachwedd a'r gwerth isaf ohono, ac roedd
hyn hefyd yn effeithio ar gyfanswm y cynnwys fitamin D2. Dadansoddwyd deiet
yr wyn ac nid oedd yn effeithio ar werthoedd fitamin D. Canfuwyd bod y fferm yn
cael effaith sylweddol iawn ar draws yr holl wahanol fathau o fitamin D. Nid ywn
glir pa ffactorau rheoli allai gynhyrchu'r canlyniadau hyn ac mae angen ymchwilio
ymhellach.

Nid oedd rhyw'r cig yn effeithio ar gynnwys haearn y cig oen, ond roedd y
crynodiadau sinc yn uwch mewn wyn gwryw. Gwelwyd cynnydd yn y ddau fwyn
wrth it tymor fynd rhagddo.

Croesrym

Roedd rhyw’r wyn yn dylanwadu ar y gwerthoedd cochni a dwysedd Lliw, gyda’r
pen bras o Wyn benyw yn dangos gwerthoedd uwch o gochni a dwysedd Lliw,
ou cymharu ag wyn wedi hysbaddu. Roedd canlyniadau’r wyn gwryw yn y canol.
Canfuwyd nad oedd gan ryw’r oen ddylanwad ar y croesrym.

Lliw

Roedd canlyniadau ar gyfer croesrym y pen bras yn cyfateb i canlyniadau
synhwyraidd, a chig oen mis Awst a mis Tachwedd oedd y mwyaf brau. Canfuwyd
bod Lliw cig oen yn tywyllu wrth i'r tymor fynd rhagddo. Roedd wyn a oedd wedi'u
pesgi au lladd ym mis Awst a Thachwedd yn dangos gwerthoedd uwch o gochni,
melynder a dwysedd Lliw yn y pen bras, 0’'i gymharu a’r pen bras o wyn wedi’u
pesgi ym mis Mai.

Cefndir

| fod yn gymwys, rhaid i anifeiliaid Cig Oen Cymru PGl gael eu geni a'u magu yng
Nghymru, eu lladd mewn lladd-dai cymeradwy a bod modd eu holrhain yn llawn.

Daeth yr wyn ar gyfer y treial hwn o ffermydd ledled Cymru, lle mae gwahanol
systemau ffermio, sy'n addas i lleoliad ar amgylchedd, yn cael eu defnyddio.

Gall nifer o ddylanwadau greu amrywiadau mewn ansawdd bwyta, gan gynnwys
ffactorau ar y fferm a ffactorau prosesu. Maer rhain yn cynnwys elfennau fel deiet
pesgir wyn, rhyw’r wyn, systemau rheoli, aeddfedu cig, toriadau cig gwahanol a
dulliau crogi'r cig.

Mae paneli defnyddwyr yn adnodd hanfodol ar gyfer asesu ansawdd cig a darparu
dealltwriaeth o farn y cyhoedd, a’u profiadau bwyta. Roedd methodoleg y paneli
blasu defnyddwyr wedi’i threfnu gan y Sefydliad Bwyd-amaeth a Biowyddorau.

Dull

Caffael wyn

Roedd y lladd-dai yng Nghymru a oedd yn cymryd rhan yn y trydydd treial wedi
caffael cyfanswm o 288 oen o ffermydd ledled Cymru (Ffigur 1). Cafwyd pedwar
cyfnod lladd: Mai 2021, Awst 2021, Tachwedd 2021 a Chwefror 2022. Roedd
mesuriadau a gynhaliwyd ar y fferm dros y cyfnod pesgi 6 wythnos yn cynnwys
cymryd samplau porfa/porthiant/dwysfwyd a nodi pwysau byw’r wyn bob
pythefnos.

Ffigur 1. Lleoliadau ffermydd ar gyfer Treial 3.

Lleoliadau ffermydd ar

gyfer Treial 3 '

Allwedd

® Wyn gwryw '

® Wyn benyw

Ymchwiliwyd i dri rhyw cig oen:
> Wyn gwryw

> Wyn wedi'u hysbaddu

> Wyn benyw

Cafodd yr wyn eu dewis i'w lladd yn unol @ manyleb darged:
> Pwysau carcas oer 16-22kg

> Dosbarthiadau cydffurfiad - E,U,R

> Dosbarthiad braster - 2, 3L, 3H

Dewiswyd Wwyn ychwanegol allan or fanyleb oherwydd cyfyngiadau arbrofol.
Roedd y rhain yn cynnwys dau oen & gradd cydffurfiad o ‘O’ ac 8 oen a oedd yn
drymach na 22kg.

Yn y Treial hwn, defnyddiwyd y lwyn, gyda dwy ochr pob oen yn cael ei samplo.
Defnyddiwyd un ochr it asesiad ansawdd bwyta, ar llall ar gyfer dadansoddi’r
cynnwys asidau brasterog, sinc, haearn a fitamin D. Dadansoddwyd y pen bras
hefyd ar gyfer croesrym, asesiad Lliw ac asidau amino.

Paratoi Sampl

Anfonwyd y darnau o gyhyr at y Gangen Fwyd yn y Sefydliad Bwyd-Amaeth a
Biowyddorau (AFBI) lle cawsant eu haeddfedu mewn tymheredd o 4°C. Sicrhawyd
bod y samplau’'n gytbwys ac yna cawsant eu haeddfedu am 8 diwrnod.

Paratowyd toriadau lwyn o' naill ochr a'r llall ar gyfer dadansoddiad maeth

ac ansawdd synhwyraidd. Roedd y dadansoddiad synhwyraidd yn defnyddior

un technegau safonol a gydnabyddir yn fyd-eang ac a ddatblygwyd gan Meat
Standards Australia (MSA). Cafodd y samplau eu torri’n ddarnau sgwar 15mm
trwchus o faint tebyg, cyn cael eu lapio i'w grilio. Paratowyd y darnau’n gytbwys’
er mwyn sicrhau bod pob darn yn cael ei samplo gan wahanol bobl, mewn
Lleoliadau eraill, ar wahanol ddyddiadau a samplau wedi’u coginio ar wahanol
leoliadau ar y gril.

10

Paneli Blasu Defnyddwyr

Cynhaliwyd y paneli blasu defnyddwyr ar gyfer Treial 3 yn 2022 mewn tri lleoliad
- Ealing (Llundain), Ffos Las (Llanelli) a Belfast. Cynhaliwyd y paneli yn unol

a phrotocolau Meat Standards Australia; roedd pob lleoliad yn cynnwys 160 o
ddefnyddwyr mewn wyth grwp o 20.

Dechreuodd y sesiwn gyda holiadur demograffeg a oedd yn holir panelwyr am eu
cefndir, eu ffordd o fyw, a’u profiad blaenorol o brynu cig oen.

Yr ail ran or holiadur oedd asesiad ansawdd bwyta o saith sampl o wahanol
ddarnau o gig oen, wedi'u grilio. Gofynnwyd i'r panelwyr i roi sgér rhwng 0 a 100
iddynt yn seiliedig ar y canlynol:

Hoffir arogl

Breuder

Suddlonder

Hoffir blas

Hoffin gyffredinol

v VvV VvV VvV VvV

Hefyd gofynnwyd it defnyddwyr roi sgor i bob sampl ar gyfer boddhad o ran
ansawdd, yn seiliedig ar raddfa pedwar pwynt:

1. Anfoddhaol

2.Ansawdd bob dydd boddhaol
3.Ansawdd gwell na bob dydd
4. Ansawdd premiwm

Yn olaf, gofynnwyd it defnyddwyr am eu ‘parodrwydd i dalu’ ar gyfer pob un o'
graddau boddhad.

Dull gweithredu ar gyfer Ansawdd Maethol

Defnyddiwyd gweddill y samplau cig ar gyfer dadansoddiad ansawdd maethol.
Cafodd y lwynau eu hastudio ar gyfer canfod cyfanswm eu cynnwys braster
mewngyhyrol, eu hasidau brasterog a'u cynnwys mwynau unigol.

Cymerwyd samplau asidau amino (288) or golwythion oen pen bras yn y treial, ac
roedd y rhain yn cael eu haeddfedu am 7 diwrnod. Dadansoddwyd y golwythion
pen bras gan Alta Biosciences. Cafodd samplau eu paratoi a chafodd asidau amino
eu dadansoddi ar 6l hydrolysis, gan ddefnyddio system gwahanu byffer sodiwm

a system canfod ffotometrig safonol gydag adweithydd Ninhydrin. Cynhaliwyd
dadansoddiad ystadegol gan Goleg Gwledig yr Alban (SRUC).

Y Dull Croesrym a’r Dull Lliw

Yn yr astudiaeth hon, cafodd 288 o olwythion oen pen bras eu dadansoddi ar
gyfer croesrym a Llliw yn Sefydliad y Gwyddorau Biolegol, Amgylcheddol a Gwledig
(IBERS) Prifysgol Aberystwyth ac ArloesiAber. Roedd y golwythion pen bras yn cael
eu haeddfedu am 7 diwrnod cyn cael eu rhewi am -20°C am o leiaf 14 diwrnod.
Cafodd cyfesurynnau Lliw allweddol (CIELAB, Llle mae L* yn cynrychioli pa mor olau
yWT cig,a* yr amrediad coch-gwyrdd, y cyfeirir ato o hyn ymlaen fel ‘cochni”; b*

yr ystod las-melyn,y cyfeirir ati o hyn ymlaen fel “melynder”; gydar chroma yn
cynrychioli dwysedd Lliw) eu hasesu ar steciau pen bras wedi’u hail-gochi. Aseswyd
y gwead allweddol gan ddefnyddio methodoleg grym cadarn Warner Bratzler.

Dadansoddiad

Cafodd data ansawdd bwyta’r defnyddwyr ar wybodaeth ddemograffeg ategol
eu dadansoddi, a chafodd canlyniadau’r holl holiaduron eu rhoi mewn tablau
gan ddefnyddio meddalwedd arbenigol. Cafodd archwiliadau sicrhau ansawdd
ychwanegol eu cynnal hefyd.

Roedd dadansoddiadau ystadegol yn cynnwys effeithiau y tymhorau, rhyw y cig
oen a lleoliad y paneli, yn ogystal ag ymgorffori metrigau ychwanegol lladd-dai
fel dosbarth braster a gradd cydffurfiad, Lle bo hynny’n ymarferol.

Canlyniadau

Ansawdd Bwyta'r Cig

Canlyniadau’r paneli blasu defnyddwyr
Y Tymor

Roedd ansawdd cyfartalog cig oen yn cael ei ystyried yn dda ar draws y pedwar
cyfnod lladd gan fod pob sg6r gymedrig tua 60 neu uwch ar raddfa Llinell 100
pwynt (Ffigwr 2). Wrth ddadansoddi’n ystadegol, roedd y tymor yn effeithion gryf
ar holl briodoleddau sgorior defnyddwyr (breuder, suddlonder, arogl a blas).

Wyn a gafodd eu Lladd ym mis Awst oedd &' sgoriau synhwyraidd uchaf yn gyson
ar gyfer yr holl briodoleddau, ac roedd yr wyn diwedd tymor (a laddwyd ym mis
Chwefror) yn is (Ffigur 2). Roedd cig oen wedi’i besgi ym mis Mai a mis Tachwedd
yn sgorion uchel ar gyfer yr holl briodoleddau ansawdd bwyta (Ffigur 2).

Ffigur 2. Effaith y tymor ar sgoriau defnyddwyr.

Sgoriau synhwyraidd cyfartalog ar gyfer pob tymor
80

Sgoér defnyddwyr (0-100)

Arogl Breuder Suddlonder Blas Cyffredinol
B Mai W Awst B Tach B Chwef

Rhyw'r oen

Roedd rhyw'r oen yn effeithio ar sgoriau holl ddefnyddwyr ac eithrio eu hoffter
or arogl (Ffigur 3). Gyda sgor synhwyraidd wyn benyw yn sgorio ychydig yn uwch
na wyn wedi’u hysbaddu ac wyn gwryw (Ffigur 3). Dylid nodi nad oedd wyn
wedi’u hysbaddu ac wyn gwryw yn wahanol yn ystadegol ar gyfer priodoleddau
ansawdd bwyta (Ffigur 3). O ran wyn wedi'u pesgi mewn tymhorau penodol, nid
oedd dadansoddiad pellach yn dangos bod wyn rhyw neilltuol (Wyn gwryw) yn
effeithio ar ddewis y prynwyr.

Ffigur 3. Effaith y tymor ar sgoriau defnyddwyr.

Sgoriau synhwyraidd cyfartalog ar gyfer rhywr oen

Sgoér defnyddwyr (0-100)

Hoffi'r arogl Breuder Suddlonder Hoffir blas Hoffi'n gyffredinol
| Wyn wedi'u hysbaddu B Wyn Benyw M Wyn Gwryw

Math o frid, cydffurfiad carcas a dosbarth braster

Yn ystod y treial hwn, nid oedd math o frid, cydffurfiad carcas na gradd braster
wedi effeithio’n sylweddol ar yr ansawdd bwyta (ni ystyriwyd y rhain yn
driniaethau gan nad oeddent yn gytbwys). Gyda 59% o wyn yn cael eu dosbarthu
fel graddau cydffurfiad R a 73% yn cael eu dosbarthu fel dosbarth braster 3L.

Boddhad ymysg prynwyr

Cafodd sgoriau’r categori boddhad eu dadansoddi (y categoriau boddhad oedd
‘anfoddhaol’,“ansawdd bob dydd”, “ansawdd gwell na bob dydd” neu “ansawdd
premiwm). Cafodd rhyw’r Wyn a’r tymor effeithiau sylweddol ar ddosbarthiad

y sgoriau, ac roeddent yn dilyn tuedd debyg i'r sgoriau synhwyraidd (Ffigur 4).
Roedd y sgoriau boddhad yn uchel gyda chyfanswm o 87% o ddefnyddwyr yn
dweud bod y samplau or lwyn yn “ansawdd bob dydd” o leiaf, gyda 50% yn dweud
ei fod “yn well nag ansawdd bob dydd” neu o safon “premiwm”.

Roedd defnyddwyr yn credu mai wyn a gafodd eu lladd ym mis Awst oedd y
samplau or ansawdd mwyaf premiwm.

Ffigur 4. Effaith y tymor ar ganran y defnyddwyr sy'n rhoi pob sgor boddhad.

Sgoriau Boddhad Defnyddwyr

Mai Awst Tach Chwef

B Anfoddhaol M Ansawddd bod dydd M Ansawdd gwell na bob dydd M Premiwm

Canlyniadau demograffeg

Gofynnwyd amrywiaeth o gwestiynau ynghylch agweddau ac ymddygiad it 480
aelod or panel,yn ogystal a rhai economaidd-gymdeithasol. Roedd cynrychiolaeth
dda o ran demograffeg ymysg y 480 o banelwyr a oedd yn bresennol. Yn Nhreial
3,roedd lleoliad yn gwneud gwahaniaethau sylweddol o ran demograffeg
defnyddwyr, gan gynnwys oed, rhyw, galwedigaeth, incwm yr aelwyd, nifer y plant yn
yr aelwyd a nifer yr oedolion yn yr aelwyd.

Gofynnwyd i panelwyr “Pa rai or cynhyrchion cig oen canlynol ydych chin eu
bwyta?”. Roedd 48% or panelwyr yn bwyta golwython/cytledau yn fisol neu’n
wythnosol, gyda’ panelwyr hefyd yn bwyta ciwbiau/mins (38%), coes (37 %), neu
lwyn, ysgwydd, prydau parod neu brydau tecawé (35%) yn rheolaidd.

O'r 480 o banelwyr, roedd 55% yn prynu cig oen o leiaf unwaith y mis o
archfarchnad. Roedd 35% yn prynu cig oen bob mis o leiaf gan gigydd, 9% o siop
fferm, 4% ar-lein a 4% o ffynonellau eraill.

Dywedodd 95% o' panelwyr fod y priodoleddau synhwyraidd breuder a
suddlonder yn bwysig, a dywedodd 85% fod profiad o fwynhad yn y gorffennol yn

weddol bwysig neu’n bwysig iawn o ran prynu cig oen. 14

Roedd panelwyr hiin yn fwy tebygol o fwyta pob un or cynhyrchion cig oen (golwython,
yr ysgwydd, y goes, lwyn wedi’i rhostio, wedi’i giwbio neu fins). Roedd dros 50% or
panelwyr dan 24 oed byth yn bwyta'r toriadau cig hyn, neu’n anaml iawn.

Gofynnwyd cwestiynau it panelwyr am eu profiad o gig oen yn y gorffennol. Ceir
crynodeb or canlyniadau yn Nhabl 1.

Tabl 1. Crynodeb o' prif safbwyntiau ar gost, pa mor iach a pha mor hawdd yw paratoi cig oen.

Profiad y panel Disgrifiadau byr or effeithiau sylweddol

a. Cost > Panelwyr hyn (dros 65 oed) oedd yn fwyaf tebygol o ganfod
bod cig oen yn ddrud, a phanelwyr iau (dros 25 oed) oedd y
Lleiaf tebygol o ddweud hynny.

> Roedd menywod yn fwy tebygol o weld cig oen yn ddrutach
o'i gymharu a dynion.

> Roedd aelodau’r panel o aelwydydd a mwy o blant
yn fwy tebygol o weld bod cig oen yn ddrutach nag
aelwydydd a llai o blant.

b. lachusrwydd > Roedd panelwyr hyn (dros 65 oed) yn fwy tebygol na phanelwyr
iau o ganfod bod cig oen yn iach (o dan 25 oed).

> Roedd menywod yn fwy tebygol o weld cig oen yn iach 0i
gymharu a dynion.

> Roedd panelwyr ag incwm aelwyd is yn fwy tebygol o
ystyried bod cig oen yn iach.

c.Pamor hawdd > Roedd panelwyr hyn (dros 65 oed) yn fwy tebygol na
yw paratoi’r cig phanelwyr iau o ganfod bod cig oen yn hawdd i’'w baratoi o
dan 35 oed).

\.) > Roedd menywod yn fwy tebygol o ganfod cig oen yn hawdd
i’'w baratoi 0'i gymharu a dynion.

N4 »
.\-" > Roedd panelwyr sy’n mwynhau neu’n hoffi bwyta cig oen yn
fwy tebygol o ddweud bod y cig yn hawdd i'w baratoi.

d. Breuder > Roedd panelwyr hyn (65 oed) yn fwy tebygol o ystyried bod
cig oen bob amser yn frau.

> Roedd y panelwyr sy'n bwyta cig oen yn rheolaidd yn fwy
. tebygol o ystyried bod cig oen bob amser yn frau.

e.Blas > Roedd y rheini a oedd yn bwyta cig oen yn rheolaidd yn Llai
tebygol o'i weld fel rhywbeth sydd a blas da bob amser.

f. Arogl // > Roedd y rheini a oedd yn bwyta cig oen yn rheolaidd yn fwy
tebygol o ystyried cig oen fel rhywbeth sydd ag arogl da
bob amser.

“Blasus dros ben. Dydw i ddim yn bwyta cig
oen fel arfer o achos dydy Mam byth yn ei
brynu. Ar 6l heddiw, byddaf yn bendant yn

il ANSAWDD 7 - - - . .
- 'C1G OEN CYMRU §#, . 3 e mynd i archfarchnad neu siop i brynu ci
WELSH LAMB ‘i, v f P 101yl 9

et y/ v " oen o achos roedd ei ansawdd mor dda.”
-

Jane Anderson

CIG OEN CYN

“Cig oen fyddaf yn ei brynu fel arfer -

a’i goginio’n araf. Wrth fwyta allan, caf
doriadau llai. Y cig oen gan y panel blasu
oedd y gorau imi erioed ei flasu. Yn well
na’r cig y gallwn ei goginio gartref.”

Harriet Gilmour

Grwp oedran

Roedd panelwyr hyn yn fwyaf tebygol o ddefnyddio pob un or cynhyrchion cig
oen (Ffigur 5). Maer canlyniadau ar gyfer coes cig oen (Ffigur 5d) ac, i raddau Llai,
lwyn wedji’i rostio (Ffigur 5b) yn awgrymu bod grwpiau oedran iau a hyn yn fwy
tebygol o fwyta'r toriadau hyn na’r rhai yn y grwpiau oedran 45-64.

Ffigur 5. Effaith y grwp oedran ar amlder prynu toriadau cig oen gan wahanol grwpiau oedran.

(@) Golwython/Cytledau: amlder o ran grwp oedran

(b) Lwyn wedi’i rhostio: amlder o ran grwp oedran

(c) Ciwbiau neu fins: amlder o ran grwp oedran

(d) Coes: amlder o ran grwp oedran

(e) Prydau Parod: amlder o ran grwp oedran

Roedd y grwp oedran yn effeithio ar ymatebion y defnyddwyr it pedwar datganiad
canlynol:

> Rwy’n mwynhau cig oen, mae’n rhan bwysig o fy neiet

> Rwy'n hoffi cig oen, mae’n rhan gyson o fy neiet

> Rwy’n bwyta rhywfaint o gig oen

> Anamliawn ydw i'n bwyta cig oen.

Roedd y rhan fwyaf or panelwyr a ymatebodd yn dweud eu bod yn mwynhau

ac yn hoffi cig oen a'i fod yn rhan werthfawr a rheolaidd o'u deiet yn y grwpiau
oedran hyn (65 oed a hyn) ac oedolion ifanc (25-44) (Ffigur 6).

Ffigur 6. Effaith grwp oedran ar ymatebion i ddatganiad.

Datganiad am gig oen gan bob grwp oedran

Rhyw'’r panel

Roedd rhyw aelodau’r panel yn effeithio ar bwysigrwydd tybiedig y canlynol:
Breuder

Arogl wedi’i goginio

Ymddangosiad

Suddlonder

Pa mor hawdd i'w baratoi

Ansawdd maeth

Lles anifeiliaid

Pryderon amgylcheddol

Gwybodaeth am darddiad y cig

v V VvV VvV VvV VvV Vv VvV VvV

Roedd menywod yn canfod bod y paramedrau hyn yn weddol bwysig neu’n bwysig
iawn ou cymharu a dynion.

Roedd galwedigaeth ac incwm yr aelwyd yn cael effaith sylweddol ar faint o
brydau tecawé sy'n cael eu bwyta (Ffigur 7).Y panelwyr ag incwm aelwyd is oedd
yn prynu’r nifer fwyaf o brydau parod (Ffigur 7). Roedd 5% o'r panelwyr yn prynu
cig oen ar-lein,ac roedd y rhain o aelwydydd incwm uwch.

Ffigur 7. Effaith incwm ar fwyta prydau parod.

Prydau parod: amlder o ran incwm

Parodrwydd i dalu

Gofynnwyd iT panelwyr nodi'r pris y byddent yn fodlon ei dalu ar gyfer y pedwar
categori boddhad (Tabl 2). Roedd y rheini a oedd yn mwynhau cig oen fel rhan ou
deiet yn fwy tebygol o dalu prisiau uwch am gig oen o ansawdd premiwm (Tabl 2).

Tabl 2. Prisiau cymedrig (£/kg) wedi’'u nodi gan banelwyr y byddent yn fodlon talu - effaith
datganiad am gig oen.

Ansawdd

Anfoddhaol bob dydd

(£/kg) boddhaol
(£/kg)

Gwell nag Ansawdd
ansawdd bob premiwm
dydd (£/kg) (£/kg)

Datganiad

Anaml iawn yn

; 357 7.57 10.71 13 46°
bwyta cig oen

SIE AR g o0 8.95% 12,68 15.98
0 gig oen

Hoffi cig oen 4.97 9.33° 12.85° 16.33°
SUERTEL 453 8.30° 12.37° 16.61°
cig oen

Lyl 459 8.83 12.45 15.90
cyffredinol

Tebygolrwydd  ns 0.018 0.01 0.001

Roedd gwerthoedd mewn colofn nad ydynt yn rhannu uwchysgrifen gyffredin yn wahanol
iawn (P<0.05).

ns - ddim yn arwyddocaol

Canlyniadau Ansawdd Maethol
Asidau Brasterog

Er mwyn ymchwilio i effaith bosibl tymhorol ar asidau brasterog, dewiswyd
gwahanol ffermydd ar gyfer pob tymor i gynrychioli amrywiaeth eang o systemau
cynhyrchu Cig Oen Cymru. Bob tymor, cafodd 36 o wyn (a oedd yn cynnwys 12
oen benyw, 12 oen gwryw a 12 o wyn wedi’u hysbaddu) eu lladd mewn dau ladd-
dy gwahanol, gan roi cyfanswm o 72 o wyn ar gyfer pob tymor. Aseswyd 288 o
lwynau cig oen ar gyfer cyfanswm braster mewngyhyrol, asidau brasterog unigol
a mwynau.

Y Tymor

Roedd y tymor yn effeithio ar bob asid brasterog unigol, pob grwp asidau
brasterog, yn ogystal a chynnwys braster mewngyhyrol. Wrth i'r tymor fynd
rhagddo, roedd cynnydd sylweddol mewn asidau brasterog dirlawn (Ffigwr 8).
Cynyddodd cynnwys yr asidau brasterog monoannirlawn hefyd dros y tymor (er
nad oedd gwahaniaeth sylweddol rhwng Wyn tymor mis Mai a mis Awst Ffigwr 8).
Mae’n debyg mai’r rheswm am hyn yw wyn yn magu braster mewngyhyrol wrth
iddynt aeddfedu.

Roedd asidau brasterog amlannirlawn yn sylweddol uwch yn ystod tymhorau

mis Mai a mis Chwefror o'i gymharu @ mis Awst a mis Tachwedd. Roedd asidau
brasterog omega-3 yn sylweddol uwch ym mis Mai,ac yn is mewn wyn tymor
mis Chwefror. Roedd asidau brasterog omega-6 ar eu huchaf ym mis Chwefror
(Ffigur 8).

Ffigur 8. Effaith y tymor ar y prif grwpiau asid brasterog.

Effaith y tymor ar grwpiau asidau brasterog

Rhyw'r oen

Roedd rhyw'r oen yn effeithion sylweddol ar asidau brasterog. Roedd y rhan fwyaf
or crynodiadau asid brasterog unigol (17 allan o 25 a gofnodwyd) a'r holl brif
grwpiau asidau brasterog, ac eithrio asid brasterog amlannirlawn,yn amrywion
sylweddol o ran rhywr oen (Ffigur 9). Roedd brasterau dirlawn a monoannirlawn
ac asidau brasterog omega-3 yn sylweddol is mewn Wyn gwryw o'i gymharu ar
ddau ryw arall (Ffigur 9).

Mae hyn yn cyd-fynd a chanfyddiadau treial cyntaf prosiect Ansawdd Cig Oen
Cymru, lle cymharwyd dau ryw cig oen, ac roedd cyfanswm asidau brasterog,
braster dirlawn a braster monoannirlawn wyn gwryw yn sylweddol is nag wyn
wedi’u hysbaddu.

Ffigur 9. Effaith rhywr oen ar y prif grwpiau asid brasterog.

Effaith rhyw'r oen ar y prif grwpiau asidau brasterog

| Wyn wedi'u hysbaddu = Wyn benyw M Wyn gwryw

Effaith y tymor ar grwpiau asidau brasterog yng nghyswllt rhyw’r oen

Roedd yna berthynas rhwng rhywr oen a’r tymor, sy'n golygu bod cynnwys asidau
brasterog yn amrywio yn y rhywiau gwahanol ar draws y tymhorau. Gwelwyd
perthynas cryf rhwng rhywr oen &'r tymor o ran cynnwys yr asidau brasterog
amlannirlawn (Ffigur 10), omega-6 ac omega-6:0mega-3, gyda rhyngweithiad
omega-3 hefyd yn bresennol.

O’i gymharu a'r rhywiau wyn eraill, roedd cynnwys asidau brasterog amlannirlawn
wyn gwryw tymor mis Tachwedd yn sylweddol is, ac roedd asidau brasterog
amlannirlawn wyn gwryw tymor mis Chwefror yn sylweddol uwch (Ffigur 10).

Ffigur 10. Effaith y berthynas rhwng rhyw’r oen &'r tymor ar grynodiad asidau brasterog

amlannirlawn (PUFA).

Effaith rhyw’r oen a’r tymor ar PUFA

Effaith y tymor ar omega-3 ac omega-6 yng nghyswllt rhyw’r oen

Roedd lefelau omega-3 ar eu huchaf ym mis Chwefror (Ffigur 11). Roedd gan w
yn wedi'u hysbaddu ac’ wyn gwryw y lefelau omega-3 isaf yn ystod tymor mis
Chwefror, ond nid oedd lefelaur wyn benyw yn sylweddol wahanol ar draws y
tymhorau (Ffigur 11). Mae angen ymchwilio ymhellach, ond awgrymir y gallai
deiet pesgir Wyn egluror gwahaniaethau hyn.

Nid oedd crynodiadau omega-6 wyn wedi'u hysbaddu ac wyn benyw yn wahanol
iawn i'w gilydd ar unrhyw adeg.

Ffigur 11. Effaith y berthynas rhwng rhyw'r oen &'r tymor ar grynodiad omega-3.

Protein ac asidau amino

Yn yr astudiaeth hon, cafodd 144 o olwython oen pen bras eu dadansoddi ar gyfer
gwerthoedd protein ac asidau amino. Cyfanswm y cynnwys protein ar gyfartaledd
oedd 19.6%. Roedd gwerthoedd asidau Amino yn debyg i astudiaethau blaenorol

o wledydd eraill a systemau cynhyrchu eraill.

Roedd y tymor yn effeithio ar dri asid amino - Prolin,a’r asidau amino hanfodol
Tryptoffan a Histidin. Gostyngodd y crynodiadau Histidin a Prolin wrth i
tymhorau fynd rhagddynt. Roedd crynodiadau Tryptoffan yn llawer uwch yn'y
treial hwn o Gig Oen Cymru na'r rhai a gafwyd mewn astudiaethau eraill. Roedd
Tryptoffan yn wahanol iawn rhwng y tymhorau, ac ar ei isaf ym mis Awst.

Nid oedd rhyw'r oen yn effeithio ar gyfanswm y protein nar cynnwys asidau amino.

Canfuwyd bod gan wyn gwryw a gafodd eu lladd ym mis Mai gyfanswm
sylweddol is o brotein, alanin, arginin, glycin a chrynodiadau prolin nag wyn
benyw ac wyn wedi’'u hysbaddu.

Mae asidau amino yn bwysig i iechyd pobl, gyda Histidin a Tryptoffan yn asidau
amino hanfodol rydyn ni eu hangen on deiet.

Swyddogaethau asidau amino yn y corff

Histidin: mae’n hanfodol i helpu ymatebion imiwnyddol, treuliad, celloedd
nerfol a chylchoedd cysgu.

Tryptoffan: mae’n bwysig ar gyfer gweithrediad metabolig a synthesis proteinau.

Proline: rhagsylweddyn colagen, mae’n helpu gydag imiwnedd, dannedd ac
iechyd y croen.

Fitamin D

Mae fitamin D yn helpu i reoleiddio calsiwm a ffosffad yn y corff gyda rol
hollbwysig o ran iechyd esgyrn, yn ogystal a chysylltiadau a chlefydau eraill fel
clefyd siwgr, clefydau cardiofasgwlaidd ac awtoimiwn. Nid yw pobl sy'’n byw yn'y
DU yn amsugno Lllawer o fitaminau yn eu croen gan nad oes gan yr haul belydrau
UV cryf (UVB-cynnwys golau haul) yn enwedig yn y gaeaf, felly mae cyflenwad
deietegol o fitamin D yn bwysig i faeth pobl. Fodd bynnag, mae cymeriant
Deietegol isel o fitamin D ac adroddir statws fitamin D annigonol yn aml.

Gall cig coch,gan gynnwys cig oen, gyfrannu at gael fitamin D bob dydd. Mae cig
oen yn cynnwys fitamin D3 a 25-hydroxyfitmain D3. Mae ymchwil diweddar wedi
awgrymu ymhellach bod cig coch yn cynnwys fitamin D2.a 25-hydroxyfitmain D2.

Ychydig iawn o ymchwil blaenorol sydd wedi cael ei wneud ar gynnwys fitamin D
lwyn cig oen. Dadansoddwyd samplau o 144 o wyn a gafwyd o Dreial 3 prosiect
Ansawdd Cig Oen Cymru (ar gyfer fitamin D3, 25-hydroxyfitamin D3, fitamin D2
and 25-hydroxyfitamin D2 ,yn ogystal a chyfanswm gweithgarwch fitamin D.

Canfuwyd bod rhyw'r oen yn effeithio ar gynnwys 25-hydroxyfitamin D2, gydag w
yn wedi’u hysbaddu yn cynnwys y gwerthoedd uchaf, ac felly cyfanswm uwch o
fitamin D2. Ni welwyd unrhyw effaith ar gyfer crynodiadau fitamin D3.

Roedd y tymor yn effeithio ar gynnwys 25-hydroxyfitamin D3 a 25-hydroxyfitamin
D2.Roed wyn mis Tachwedd a’r gwerth isaf ohono, ac roedd hyn hefyd yn effeithio
ar gyfanswm y cynnwys fitamin D2.

Er nad oedd yn gytbwys yn ystadegol, nid oedd deiet cig oen yn effeithio ar
werthoedd fitamin D yn yr astudiaeth hon.

Cafodd fferm tarddiad yr wyn effaith sylweddol iawn ar grynodiad cyfansoddion
fitamin D. Nid yw'n glir pa ffactorau rheoli allai gynhyrchu’r canlyniadau hyn ac -
mae angen ymchwilio ymhellach iddynt. —

Mwynau

Y Tymor

Cafodd y tymor effaith ar grynodiadau haearn a sinc y lwyn. Cynyddodd cynnwys
sinc a haearn yn raddol drwy gydol y tymor gyda chynnydd sylweddol yn cael ei
weld rhwng pob pwynt amser (Tabl 3).

Tabl 3. Effaith y tymor ar gynnwys haearn a sinc.

mg/100g o gig

Y Tymor

Mai Awst Tach Chwef Tebygolrwydd
Haearn  1.552° 1.557% 1.611° 1.626¢ 0.018
Sinc 1.8232 1.962° 2.111¢ 2.2344¢ P<0.001

Rhyw'r oen

Ni welwyd unrhyw wahaniaeth o ran cynnwys haearn yn y rhywiau gwahanol.
Nid oedd gwahaniaeth rhwng cynnwys sinc wyn benyw ac wyn wedi'u hysbaddu
(Tabl 4). Canfuwyd bod gan wyn gwryw gryn dipyn yn fwy o gynnwys sincyn'y
cig (Tabl 4).

Tabl 4. Effaith rhyw’r oen ar grynodiadau haearn a sinc.

mg/100g o gig
Rhyw'r oen
Wedi'u hysbaddu  Wyn benyw Wyn gwryw Tebygolrwydd

Haearn 1.555 1.602 1.603 0.082
Sinc 2.007° 1.9632 2.1126° P<0.001
Lliw

Pennwyd cyfesurynnau Lliw y pen bras. Wrth i'r tymhorau fynd rhagddynt, roedd
golwython pen bras yr wyn yn dywyllach o lawer (h.y. roedd pa mor olau oedd y
cig (L") yn is. Roedd gan golwython pen bras Wyn wedi’u pesgi ym mis Awst a mis
Tachwedd fwy o gochni, melynder a dwysedd Lliw o’'u cymharu a golwython pen
bras Wyn wedi’u pesgi ym mis Mai. Roedd gwerthoedd Lliw golwython pen bras
wyn wedi’u pesgi ym mis Chwefror yny canol.

Nid oedd rhyw'r oen yn effeithio’n sylweddol ar ba mor olau oedd y golwython
oen pen bras.

Roedd rhywr wyn yn dylanwadu’n sylweddol ar y gwerthoedd cochni a dwysedd
Lliw - gyda’r pen bras o wyn benyw yn dangos gwerthoedd uwch o gochni a
dwysedd Lliw, ou cymharu ag wyn wedi’u hysbaddu. Roedd canlyniadaur wyn
gwryw yny canol.

Gwelwyd perthynas rhwng rhyw' oen ar tymor o ran cochnir golwython oen pen
bras,gan fod fwy o gochni ym mhen bras wyn gwryw ym mis Awst. Pryd hynny, roedd
cochnir golwython oen pen bras yn uwch nar wyn benyw ar wyn wediu hysbaddu.

Gwelwyd perthynas rhwng rhyw’r oen ar tymor o ran Llai o gochni yn golwython
pen bras wyn gwryw, yn enwedig rhwng mis Tachwedd a mis Chwefror.

peiriant Warner Bratzler.

Croesrym
Gwelwyd effaith sylweddol y tymor, ond nid rhyw’r oen, ar groesrym.

Wyn wedi'u pesgi a'u lladd ym mis Awst a Thachwedd oedd y rhai mwyaf brau
(gydar gwerthoedd isaf o ran croesrym (Ffigur 17).

Ffigur 17. Effaith y tymor a rhyw’r oen ar werthoedd y croesrym.

Croesrym (kg)

Croesrym (kg)

Casgliad

Roedd sgoriau ansawdd cig oen yn dda ar draws pob tymor. Canfuwyd bod y
tymor yn effeithio ar sgoriaur defnyddwyr, gyda phanelwyr yn sgorio cig oen
wedi’i orffen a’i ladd ym mis Awst yr uchaf.

Roedd y sgbr cymedrig ar gyfer pob rhyw cig oen tua 60 ar raddfa 0-100, sy'n
dangos bod sgoriau ansawdd cig oen yn dda ar draws y gwahanol rywiau.
Canfuwyd nad oedd y panelwyr yn ffafrio Wyn gwryw nac wyn wedi’'u hysbaddu,
gyda’r wyn benyw yn cael y sgor uchaf ar gyfer pob nodwedd.

Dywedodd 87% o panelwyr fod y samplau lwyn yn “ansawdd bob dydd” o leiaf,
gyda 50% yn dweud ei fod “yn well nag ansawdd bob dydd” neu “premiwm”.

Demograffeg Paneli Blasu Defnyddwyr

Dywedodd o leiaf 95% o panelwyr fod breuder a suddlonder yn weddol bwysig
neu’n bwysig iawn o ran y dewis o gig oen,a dywedodd 85% fod eu profiad o
fwynhau cig oen yn y gorffennol yn bwysig.

Roedd panelwyr h{n (65 oed a hyn) ac oedolion ifanc (25-44) yn ystyried cig oen
fel rhan reolaidd neu bwysig o'u deiet yn fwy na grwpiau oedran eraill.

Roedd rhyw y defnyddwyr yn effeithio ar eu barn am bwysigrwydd breuder,
suddlonder, blas, arogl a hoffter cyffredinol gyda mwy o fenywod na dynion

yn teimlo bod y paramedrau hyn yn weddol bwysig neu’'n bwysig iawn. Roedd
menywod hefyd wedi rhoi sgoriau uwch na dynion ar gyfer cwestiynau ynghylch
pa mor hawdd oedd paratoi’r cig, ei ansawdd maeth, lles anifeiliaid, pryderon
amgylcheddol a gwybodaeth am darddiad y cig.

Roedd prif alwedigaeth ac incwm yr aelwyd yn cael effaith gyson a sylweddol ar
y pris roedd y panelwyr yn fodlon talu am gig oen. Roedd panelwyr gyda llai o
incwm yn fodlon talu swm is am gig oen o ansawdd uwch.

Ansawdd maethol cig oen

Wrth i'r tymor fynd rhagddo, roedd cynnwys braster mewngyhyrol, braster dirlawn
a braster monoannirlawn yn cynyddu. Mae’n debyg mai wyn yn magu braster
mewngyhyrol wrth iddynt aeddfedu sy'n gyfrifol am hyn.

Roedd asidau brasterog omega-3 yn sylweddol uwch ym mis Mai,ac yn is mewn
wyn wedi'u pesgi ym mis Chwefror. Roedd asidau brasterog omega-6 ar eu huchaf
mewn Wyn wedi'u pesgi mis Chwefror; gwelwyd hyn yn arbennig yn wyn gwryw
mis Chwefror. Gall deiet fod yn gyfraniad pwysig at y canlyniadau hyn.

Nid oedd rhyw’r wyn yn cael unrhyw effaith ar fraster mewngyhyrol. Roedd
brasterau dirlawn a monoannirlawn ac asidau brasterog omega-3 yn sylweddol
is mewn Wyn gwryw o’i gymharu ar ddau ryw arall. Roedd asidau brasterog
omega-6 yn sylweddol uwch mewn wyn gwryw na’r rhywiau eraill. Gallai hyn fod
oherwydd gwerth llawer uwch Wyn gwryw wedi'u pesgi ym mis Chwefror.

Nid oedd rhywr wyn yn effeithio ar gyfanswm y protein na’r cynnwys asidau
amino, ond effeithiodd y tymor ar dri asid amino - Tryptoffan, Histidin a Prolin.
Roedd lefelau Tryptoffan yn llawer uwch yn y treial hwn o Gig Oen Cymru na'’r rhai
a gafwyd mewn astudiaethau eraill.

“Buom yn cyflenwi wiyn wedi’u hysbaddu i Brosiect
Ansawdd Cig Oen Cymru ym mis Mai 2021. Ein nod

yw gwerthu tua 400 o wyn yn syth i’r lladd-dy cyn

eu diddyfnu. Mae'r lleill yn cael eu pesgi ar borfa a
grawnfwydydd sy’n cael eu tyfu ar y fferm. Roeddem yn
falch o fod yn rhan o'r prosiect oherwydd bydd ffermwyr
Cymru yn gallu cystadlu yn erbyn cynhyrchwyr dramor os
ydyn nhw’n effeithlon ac yn cynnig cynnyrch o ansawdd.

‘Cafodd yr wyn eu pwyso bob pythefnos dros gyfnod
pesgi o chwe wythnos. Enillodd y rhan fwyaf o’r wyn dros
300g y dydd, a oedd yn gynnydd trawiadol. Roedd yr
wybodaeth am y cynnydd yn y pwysau byw yn ddiddorol
ac o’r herwydd rydym bellach yn pwyso’n fwy rheolaidd.”

Mae Stephen Jones a’i deulu yn cadw defaid, gwartheg cig a
Stephen Jones - Ffermwr Ansawdd Cig Oen Cymru dofednod yn Upper House, Llanandras ym Mhowys.

Roedd wyn wedi'u hysbaddu gyda’r gwerth fitamin D 25-hydrocsi uchaf. Roedd y
tymor yn effeithio ar gynnwys 25-hydroxyfitamin D3. Roedd wyn mis Tachwedd
ar gwerth isaf ohono, ac roedd hyn hefyd yn effeithio ar gyfanswm y cynnwys
fitamin D2. Dadansoddwyd deiet yr wyn ac nid oedd yn effeithio ar werthoedd
fitamin D. Canfuwyd bod y fferm yn cael effaith sylweddol iawn ar draws yr holl
wahanol fathau o fitamin D. Nid yw'n glir pa ffactorau rheoli allai gynhyrchu’r
canlyniadau hyn ac mae angen ymchwilio ymhellach.

Cynyddodd crynodiad sinc a haearn wrth i'r tymor fynd rhagddo. Nid oedd rhyw'r
cig oen yn effeithio ar gynnwys haearn y cig oen ond roedd y crynodiadau sinc yn
uwch mewn Wwyn gwryw.

Croesrym

Dangosodd canlyniadau croesrym y pen bras mai cig oen Awst a Thachwedd oedd
y mwyaf brau, ac nad oedd rhyw’r oen yn cael unrhyw ddylanwad ar sgoriau’r
croesrym.

Lliw

Canfuwyd bod Lliw cig oen yn tywyllu wrth i'r tymor fynd rhagddo. Roedd wyn

a oedd wedi'u pesgi a'u lladd ym mis Awst a Thachwedd yn dangos gwerthoedd
uwch o gochni, melynder a dwysedd Lliw yn y pen bras, 0'i gymharu ar pen bras o
Wyn wedi'u pesgi ym mis Mai.

Roedd rhyw’r wyn yn dylanwadu ar y gwerthoedd cochni a dwysedd Lliw, gyda’r
pen bras o wyn benyw yn dangos gwerthoedd uwch o gochni a dwysedd Lliw, o'u
cymharu ag wyn wedi hysbaddu. Roedd canlyniadau’r wyn gwryw yn y canol.

Goblygiadau it diwydiant defaid
yng Nghymru

> Mae ansawdd bwyta lwyn Cig Oen Cymru yn dda iawn ar y cyfan, gyda’r
sgoriau ar gyfartaledd tua 60 ac uwch ar y raddfa Llinell 0-100.

> (Cafodd y tymor effaith glir ar sgoriau defnyddwyr o ran ansawdd bwyta, gydag
wyn a gafodd eu lladd ym mis Awst yn ennill sgoriau uwch na’r rhai a gafodd
eu lladd ym mis Chwefror.

> (Cafodd wyn benyw y sgoriau uchaf gan y defnyddwyr er bod y rhain ond
ychydig yn uwch na’r wyn gwryw ar wyn wedi’'u hysbaddu. Cafodd ansawdd cig
wyn gwryw ac wyn wedi’'u hysbaddu eu sgorio'n debyg gan y defnyddwyr.

> Dangosodd gwerthoedd croesrym mai cig oen a laddwyd ym mis Awst a mis
Tachwedd oedd y mwyaf brau. Ni welwyd unrhyw wahaniaeth rhwng y rhywiau
o ran gwerthoedd croesrym.

> Roedd y tymor yn effeithio ar y gwerth maethol. Wrth i'r tymor fynd rhagddo,
roedd cynnwys braster mewngyhyrol, braster dirlawn a braster monoannirlawn
yn cynyddu. Mae’n debyg mai Wyn yn magu braster mewngyhyrol wrth iddynt
aeddfedu sy'n gyfrifol am hyn.

> Roedd asidau brasterog omega-3 yn sylweddol uwch yn yr wyn wedi’u pesgi
ym mis Mai, ac yn is ym mis Chwefror. Roedd asidau brasterog Omega-6 ar eu
huchaf yn ystod mis Chwefror; gwelwyd hyn yn arbennig yn wyn gwryw mis
Chwefror. Efallai mai deiet sy'n gyfrifol am hyn, ond byddai angen ymchwilio
ymhellach.

